
Etorkizuneko Lana:

- Helburuak betetzeko beste 6 hilabete beharko genituzke. Oraindik gauza batzuk
pendiente gelditu dira: txosten finala, neurketa batzuk, etab.

- Emaitzak denborarekin ikusiko dira

- Etorkizuneko lan ildoetan lana egitea agente guztien lana da eta Foru Aldundiarekin
batera ibilbidea egiten ari gara

- Foru Aldundiaren politiken definizioan kanpo eragileek parte hartzea oso positiboa
da. Gainera, deliberazioa enpresetara eramatera eta esperimentuak egitea
aurrerapauso handia da

- Lurralde aktoreekin lan egiteak lanaren inguruko perspektiba zabalagoa ematen
digu

- Aurretik sortutako ekosistemaz baliatu gara. Oraindik goizo da emaitzak neurtzeko

- Elkarlana sustatzeko foro egokia da

Kultura Politiko Berria:

- Aldez aurretik gure deliberazio taldean ezarri genituen helburuak bete ditugula
deritzot

- Atzoko saioan aipatu zen bezala, orain arte egindako ibilbidea oinarri batzuk
finkatzeko balio izan du. Ekintzan eskua sartzea da think tank honek aurrera egiteko
duen ezinbesteko pausoa

- Jakintza sortzeaz gain, gero bakoitzak barneratu egin behar du jakintza hori eta bere
eguneroko praktikan aplikatu besteengana ere iritsi dadin. Hori, prozesu luzea da

- Deliberazio talde ezberdinek izan duten eragina ezberdina da ziurrenik (Nik KPB
deliberazio taldearen helburuen betetze maila ebaluatu dut). GFA-ren politiken
ekosisteman eragiteko baldintzak sortu ditugula esango nuke: ko-sortu ditugun
ezagutza, metodo, diskurtsoak eta oro har ikasketa ezberdinek (prozesukoak, eta
ekintza zehatzek emaitzetakoak) taldeko kide bakoitzean eragin duelako, bakoitzak
gurera eraman ditugulako, eta gure ekosisteman erabiltzen/praktikara eramaten ari
garelako (nire kasuan behintzat bai, kasu guztietan ez akaso). Hala ere, GFA-ren
politiken ekosisteman inpaktua areagotzeko GFA-ren partetik sail baten lotura
zuzena falta izan zaigu, helburu zehatzak markatuko dizkiguna, eta bere
eskumenekoak diren politiketan taldearen emaitzak txertatu eta bere egingo dituena
(honek taldeak bere osotasunean helburu partekatua izatea ere ahalbidetuko
zukeen). Bestalde, taldean esparru ezberdinetan jakintza aurreratua eta sakona ko-
sortu da, baina uste dut GFAko sail gako batzuk ez dutela jakintza hau bere
prozesuekin eta egitekoekin lotu

- Helburuak bete dira

- Uste dut deliberazio taldearen jardueraren bigarren fasean taldeak ez duela
eraldaketarako helburu garbi bat eduki. Ekintzak adostu ziren, baina ez ziren taldeak
egitekoak, taldekide batzuek baizik. Hala ere, taldeak bere lanari erabilgarritasuna
eman dio beste deliberazio taldeei edo, adibidez, Gobernantza Laborategiari
ekarpena eginez, eta hori oso positiboa izan dela uste dut

- Ekosisteman eragina bide ezberdinetatik eman daiteke. Hein handi batean, think
tankak eta Aldundiko arduradunek ezartzen dituzten mekanismo eta loturen menpe
dago eragin hori (adibidez, zenbateraino lotzen den hor egiten dena Aldundiaren
egiteko edo politikekin). Seguruena badago zer hobetua dimentsio horretan,

mekanismo horiek estuago, argiago eta zuzenago izan daitezen. Baina ekosisteman
eragiteko gaitasun potentzial hori, beste hein handi batean, gutako bakoitzak taldean
landu eta ikasitakoak gure lan eta influentzia esparrura zenbateraino eramaten
dugunarekin du zerikusia. Gu ere ekosistema gara, eta beraz, gure ardura ere bada
seguruena deliberazio taldea eta gure egunerokoa (Aldundian, unibertsitatean,
ikerketa zentroetan, garapen agentzian, etab.) lotzea, baita garatzen ditugun beste
proiektuekin lotzea ere (EEn edo bestelakoetan). Batzuetan uste dut ez dugula
ahalegin hori egiten. Taldera joan, han landu beharrekoak landu, eta ondoren,
horrekin gure esparruan jarraitzeko ardurarik izango ez bagenu bezala lan egiten
dugula orohar (salbuespenak badaude, noski), deliberazio taldea mundu paralelo
edo aislatu bat izango balitz bezala. Agian partaideok modu ezberdinetara ikusten
dugu deliberazio taldearen funtzioa eta talde horretan partaideok izan behar dugun
rola, eta horrek ere agian eragina izan dezake gure partehartzeko moduarekin

Ongizate-sistema Berriaren Etorkizuna:

- Egindako prozesua oso positiboki baloratzen dut. Hobetzeko puntu bezala,
esperientzia hartzen den neurrian Think Tankean debate sakon eta irekiagoak
bultzatzen joatea

- Ondo lan egin dugu

- Gizarte politiken trantsizio agenda eta ezagutza elkarrekin ko-eraikitzeko espazio
bat izan da. Gizarte politiken trasntsiziorako bide orri bat eta bide hori aurrera
eramateko baliabide eta tresnak sortu ditugu. Besteak beste hurrengo produktu edo
tresnak garatu ditugu: 1) Think Tank-ean landutako Liburu zuriak ongizate politiken
trasntsiziorako bide orri bat (gomendioak eta palankak) markatu du; Aldi berean,
gizarte politiken trantsizioa noraino ematen ari den neurtzeko gizarte politiken
monitorizazioa nola egin definitu da. 2) Bestetik, Gizarte politiketan
pertsonalizazioaren ikuspegia txertatzeko gida bat sortu eta hedatu da. Gizarte
politiketan pertsonalizazioaren ikuspegia noraino inplantatzen ari den neurtzeko
adierazle bateria bat ko-diseinu prozesua abiatu da; 3) Gizarte politiken kalitatea
ebaluatzeko ebaluazio agentzia independiente baten proposamena ere bideratu da

- Epe luzeko aldaketak dira eta finantzazio eredua ez da lagungarria eragile eta
agenteen artean konfiantza eta elkar lana sortzeko

- Ados nago etorkizuneko gizarte-zerbitzuek nolakoak izan behar duten elkarrekin
ezagutzen ari garela eta, gainera, planteatzen diren esku-hartzeen eta hobekuntzen
eragina aztertzeko ebaluazio-sistema bat sortu behar dela. Ildo horretan, uste dut
Think Tank-en gogor lan egin dela helburu horiek betetzeko, eta jarraitu beharreko
ibilbide-orria markatzen duten dokumentu oso interesgarriak sortu direla

Susperraldi berdea:

- Saioak oso baliotsuak izan dira parte-hartzaile guztientzat (nahiz eta uste dudan
batzuentzat besteentzat baino gehiago izan dela), uste dut adituek energiaren arloan
garatzen ari diren politiketan txertatu beharreko gai oso garrantzitsuak jarri
dituztela mahai gainean, eta administrazioak oso harrera ona izan duela
ekarpenekiko

- Oro har, ikusten ari naiz eztabaidaren emaitzak politika zehatzetan islatzen hasi
direla, baina oraindik urrun gaude Gipuzkoa deskarbonizatzeko ibilbide-orri bat

ezartzeko hasierako ideiatik.
- Lorpen bat da produktuak sortzeko aukera izatea, eta, hasiera batean, parte-
hartzaile askok zalantza handiak genituen "praktikoa" izango ote zen

Etorkizuneko lana:

- Bereziki aipagarria lan taldearen profesionaltasuna

- Enpresa gehiago ikustea gustatuko litzaidake

- Eragile batzuen falta: langileen sindikatuak, gazteak, etab.

- Lurraldeko eragile garrantzitsu batzuk falta izan dira. Adibidez, sindikatuak.
Behintzat puntualki

- Gazteen presentzia eta langileen presentzia falta da

- Saioen lidergoa oso ona izan da. Dena oso argia izan da

- Saio guztietan oso eroso sentitu naiz. Jendearen parte-hartzea ona izan da, Eta
inplikazioa nabari izan da

- Hasierako kanpo eragileek egin zituzten ekarpenak oso interesgarriak izan ziren

- Oso talde anitza eta konprometitua izan dugu. Ikuspegi, eragile mota eta lan esparru
ezberdinetako kideak egoteak asko aberastu du Think Tanka eta lanerako oso giro
ona izan dugu.

- Antolaketa egokia izan da eta beharrak sortzen joan diren heinean egokitu egin da
taldea

- Faltan bota dut enpresa industrialen parte-hartze handiagoa

Kultura Politiko Berria:

- Saioen antolaketa, orohar, egokia izan da eta kideon iritziak haintzat hartu dira

- Gonbidatutako aditu batzuk erabat aproposak izan dira, batez ere aurrez-aurre
egindako saioetan (azken aldian). 2020-2021 garaian, Zoom bidez, ordea, taldearen
beharrekin bat egitea ez zen beti lortu, nire ustez

- Nire ustez eragileak falta dira KPB-n

- Saioak ondo diseinatuak eta garatuak izan dira. Saio bakoitzaren osteko
ebaluazioetan hala adierazi da

- Prozesua estrategikoki oso ondo estrukturatua egon da eta ondo dinamizatu da.
Batzuetan gaiak aurkezteko modua ez da izan behar bezain argia eta hausnarketan
nahasmena sortu da

- Dibertsitate apur bat gehiago egokia izango zen taldean

- Uste dut bigarren fase honetan hobeto asmatu dugula adituak txertatzen, batez ere
Quim Brugué eta Hilary Bradbury. Haiek egiten dutena zuzenean kontatu ordez, gure
ekarpen, galdera eta erronkak prestatu ditugu aurrena, eta ondoren haien ikuspegia
eskatu eta haiekin esperimentatu. Uste dut hori aberasgarria izan dela talde moduan
gure lana egituratzeko eta baita geure lana balioan jartzeko ere (adituentzat ere ez
ziren errazak gure galderak)

- Osaketari dagokionez, daudenak ondo daudela uste dut. Baina agian buelta bat eman
behar litzaioke, taldea anitzagoa izan dadin. Baina legealdi berrian taldeak izango
duen helburuaren araberakoa izango beharko luke taldearen osaerak ere (non,
zertan eta nola eragin nahi duen ere kontutan izanda), beraz, aurrez esatea zaila da.

Ongizate-sistema Berriaren Etorkizuna:

- Lurraldeko aktore gehiagok parte hartzea

- Praktikan dauden teknikari gehiagoren falta sumatu dut

- Hilean saio batizateak (ia) jarraipena ematen dio taldeari. Saioen arteko etxekolanak
baliozkoak dira, gaiarekin "konektatuta" egoteko. Saioetan zehar galdera batzuk
egitea nahiko konplexua izan da edo, behintzat, interpretazioetarako bidea ematen
zuen.

Susperraldi Berdea;

- Lantaldean eragile garrantzitsu batzuk falta ziren, adibidez, ez zegoen sindikatu-
sektoreko ordezkaririk edo ikaslerik. Kanpoko adituei dagokienez, Jorge Moralesek
bakarrik hartu zuen parte lehenengo saioan. Ondo legoke beste norbait izatea
gainerako saioetan

- Nire ustez, saioen dinamika apartekoa izan da, oso interesgarriak izan dira eta parte-
hartzaileak oso inplikatuta egon gara jarraitu den prozesuan. Think Tank hainbat
sektore eta erakundetako ordezkariek osatu dute, Gipuzkoako Foru Aldundiko
kideak eta diputatua bera barne

- Adituak eta antolakuntza oso ondo




ETORKIZUNA @ opuzon
ERAIKIZ o

Adituen eta partaideen denboren arteko
oreka onaizan da

W Zertxobait ados
H Ados

® Erabat ados

Saioen maiztasuna egokia da

W Zertxobait ados
H Ados

® Erabat ados




ETORKIZUNA @ opuzon
ERAIKIZ o

Saioen iraupena egokia da

m Zertxobait ados
H Ados

B Erabat ados

Saio batetik bestera dagoen lan karga egokia
da

m Zertxobait ados
B Ados

® Erabat ados




ETORKIZUNA GPUZKOA

ETORKIZUNA

ERAIKIZ oRES

Etorkizuneko lana:

- Denboraren kudeaketa oso ona izan da saio gehienetan

- Ondo antolatua eta lan karga egokia

- Dinamikarako eta deliberaziorako denbora falta izan da

- Etxeko lan gutxi

- Prozesuan enpresa gehiagoren parte-hartzea ona izango zen. Enpresek marko
teorikoan parte hartzea positiboa izango zen. Gazteen parte-hartzea bota dut
faltan: beraien baloreak, espektatibak, etab.

- Ordutegia aurreratzea erabaki ona izan zen

- Antolaketa ona izan da eta egin behar zen “ahalegina” proportzionatua izan da

Kultura Politiko Berria:

- Saioen iraupena eta ekarritako adituak oso egokiak

- Formatua aproposa da orokorrean

- Orokorrean, uste dut Think Tankaren dinamika sanoa izan dela

- Denboraren gaia betiko dilema da. Hilean behin elkartuta ezin da askoz gehiago
egin, baina batzuetan bada denbora faltaren sentsazioa gauza gehiago egin ahal
izateko, edo edukietan gehiago sakontzeko (batez ere halako talde-kohesioa eta
konfiantza sortu denean)

- Uste dut partaideek espazio hau laneko espazio moduan dutela eta ordutegia
horretara egokitzea egokia izango litzateke. Etxeko lanak orain oso bideratuta
egon dira idaztera eta esperimentaziora eta ez hainbeste, aurreko fasean
moduan, norberak bere jarduera eraldatzera. Nik ez nuke aurreko faseko lan
modua (norbere lanaren eraldaketa) etorkizunera begira alde batera utziko,
agian orain gaitasun gehiago daukagu horrela lan egiteko

Ongizate-sistema Berriaren Etorkizuna:

- Aurkezpen gehiegi nire gusturako eta horrek beti debaterako denbora
murrizten du

- Galdetegiak oso luzeak ziren batzuetan

- Orokorrean saioen antolaketa, maiztasuna eta iraupena egokia izan da

- Ezer berezirik aipatzeko ez. Oso ondo antolatuta dagoela uste dut. Denbora
gutxian eta (partaideen) lan gutxirekin gauza asko egiten direla uste dut,
pausoak ematen direla, eta ez da erreza. (Ez dut Erabat ados jarri, nire joera
delako "Erabat" oso gutxitan jartzea)

- Batzuetan, lan-tontorrak handiak izan dira, eta ez da beti erraza izaten
eguneroko lanarekin uztartzea

Susperraldi Berdea:

- Saioen maiztasuna egokia izan da, eta, nire ustez, saioak behar bezala
aprobetxatuta eta koordinatuta zeuden, ezarritako denboran aurreikusitako
helburuak betetzeko

- Saioen dimentsioa egokia izan da

- Benetan, lan-karga oso txikia izan da. Lan gehiago eskatu izan baligute,

Etorkizuneko Lana:

- Bi multzo bereizi beharko lirateke: aurretik ezagunak eta ezezagunak.
Konfiantza sortu da, baina “politikoki zuzeneko” testuinguru batean.
Egunerokoan ez

- Partaideak aurretik ez ezagutzean, denbora eta lan kolaboratiboak ekartzen
duen erlazioak sustatzeak denbora darama. Prozesuak lagundu du horretan

- Gazte eta enpresak faltan bota ditut. Hala ere, orokorrean eztabaida oso
aberatsa izan da eta ikuspegi partekatua sortu da

- Eraginkortasuna enpresak mobilizatzean egon behar du neurtua

- Giroa eta inplikazioa oso onak izan dira. Eskertzekoa da partaideei orokorrean
eta fazilitazio lanean aritu direnei (Aldundia, Orkestra, MU, etab.)

- Ez dakit jende guztiak ulertzen duen zer egin den taldean

Kultura Politiko Berria:

- Inplikazio mailan jarritako puntuazioak, lehenengo puntuan jarri dudan
hausnarketarekin du zerikusia (zenbaterainoko konpromisoa dugun taldean
lantzen duguna gure esparrura eramaten, eta alderantziz) nahiz eta, pertsona
jakin batzuren konpromiso eta inplikazio maila oso altua den; bai saioetako
partehartzean (nola parte hartzen duten), baita taldeko lana bere eguneroko eta
influentzia esparruarekin lotzen ere. Puntu hartan esan dudan moduan, agian
partaideok modu ezberdinetara ikusten dugu talde horren rola (eta balioa?) eta
talde horretan partaideok izan behar dugun rola (eta balioa?), eta horrek ere
agian eragina izan dezake inplikatzeko moduetan: nola eta zertan inplikatu
behar dugun uste dugun, eta beraz, zer den "inplikazio maila altua"
bakoitzarentzat. Bestetik, ekosistemako eragileen arteko lankidetza sustatzeko
balio izan duenaren inguruan. Bi plano daude. Bat, taldea bera, eta saioak
lankidetza hori garatzen lagundu dute - baina uste dut ez dugula ahaztu behar
gu ekosistemako taldetxo bat bakarrik garela, eta hori beti presente izatea
garrantzitsua dela. Bestea, hor garatu den lanaren bitartez garatu diren
lankidetzak - uste dut hor modu zabalagoan lortu direla gauzak (mapatze
prozesuarekin, Aldundi barruko prozesuan, ezagutzaren sorrerako eragileen
esparruan, etab.). Beste bi puntuetan, ezer berezirik aipatzekorik ez, bietarako
baliagarria izan dela azpimarratzeaz gain (noski, beti daude nabardurak). Baina
modu orokorrean, bi fiabardura egin nahiko nituzke. Saioak aipatzen dira
ebaluazioaren zati hauetan, eta agian horrek eman dezake, a) saioak modu
autonomo batean garatzen direla; eta b) think tankeko deliberazio taldeko lana
soilik saioetan ematen dela. Aurreko denak eman badira (konfiantza sorrera,
etab.), ez da soilik taldearen osaera, diseinua, egitura etab.-engatik. Horregatik
ere bai, noski. Baina hein handi batean, eta horren atzetik, FAZILITAZIO lan bat
dago. Uste dut garrantzitsua dela azaleratzea -askotan ahaztu egiten zaigulako-
fazilitazioak (eta horri lotutako prozesuko jakintzak) duen garrantzia eta
eragina lankidetzazko gobernantza, ezagutzaren ko-sortzea, eta eraldaketa
sustatzerakoan. Konfiantza edo ikuspegi partekatua ez dira sortzen saio baten
egitura era batera edo bestera antolatu delako, prozesuko (eta saioetan ere
ematen den) fazilitazioagatik baizik. Eta gainera, fazilitazio hori ez da soilik
saioetan ematen, prozesu osoan baizik. Beraz, ni puntu horiek azpimarratuko

nituzke: 1) think tankeko KPB deliberazio ziklo bat PROZESU bat dela, ez soilik
saioen konkatenazio bat; 2) FAZILITAZIOAK eta PROZESUKO JAKINTZAK
izugarrizko garrantzia duela taldearen lana garatzeko uste dut

- Nabarmendu nahiko nuke taldekideon artean sortu den konfiantza giroa

- Desadostasunak lantzeko denbora falta izan da batzuetan

- Konfiantza irabazten goazen heinean, ikuspuntu kontrajarriak edo kontzeptuen
inguruko bertsio ezberdinak gehiago azaleratzen dira eta orduan sortzen da
benetan ikuspegi partekatu bat eraikitzeko baldintza

- Taldea harremanei eta lankidetzako gobernantzaren kontzeptualizazioari
dagokionez asko kohesionatu da. Definitu dugun liburuaren diseinua oso modu
naturalean atera zela uste dut, egiten ari ginen lanaren jarraipen moduan. Uste
dut taldeak baduela zerbait bere indar eta ahultasun nagusia dena aldi berean.
Ikuspegi eta lan egiteko modu desberdinetako partaideak ari gara bertan. Uste
dut honek sendotasuna ematen diola elkarlanari. Aldi berean, batzuetan sentitu
dut jakintza mota guztiak ez direla berdin errespetatu eta taldean lan asko egin
duten zenbait pertsonen ekarpenei ez zaiela merezi zuten errespetua erakutsi.
Honek taldekide batzuk mindu dituela ere uste dut. Horregatik, lanean
jarraituko nuke desberdintasun hauek taldearen indargune moduan lantzeko

Ongizate-sistema Berriaren Etorkizuna:

- Gure taldean zerbait nabarmendu behar bada uste dut sortu den talde-giroa,
elkar-konfiantza eta talde kohesioa direla. Elkarren arteko ezagutzan
sakontzeak eragile ezberdinen arteko lankidetzei ere bide eman die.
Taldekideen inplikazioari dagokionez, oro har guztiok inplikatuta egon garela
esango nuke. Dena den, talde bezala ekintza nagusi bat ez dugu izan - eta honek
eragin du ezinbestean inplikazioan (ekintza zehatzen arduradunek gidatu
dituzte haiek, eta besteek kontraste lana egin dute). Esan nahi dut, jakina da
hausnarketaren helburua guztiona izan dela, baita produktu jakin batzuetan
inplikazioa ere (liburua adibidez), baina garatu diren beste hiru
egitasmo/ekintzetan pertsona jakin batzuk egon dira inplikatuta bakarrik

- Think Tank-eko parte hartzaileen artean hasieratik oso giro ona egon da eta
konfiantzan oinarritutako espazio batizan da. Interes komun baten alde lan egin
dugu. Taldekideak oso inplikatuak eta konprometituak egon dira prozesuarekin
eta lortutako emaitzak horren erakusle dira.

Susperraldi berdea:

- Beti hobetu daiteke baina oso egokia izan da

- Konfiantza handitzen lagundu dute.

- Uste dut topaketa-giro oso egokia sortu dela, eta komunikazio ona izan dela
Aldundiaren eta gainerako parte-hartzaileen artean

- Nire kasuan, Think Tank-en bigarren fasean sartu naiz, hau da, 2022an.
Hasieran, pixka bat galduta nengoen taldean, baina saioek aurrera egin ahala,
eroso sentitu naiz eta taldeko kide izatearen sentsazioa izan dut. Arazoari
buruzko ikuspegi partekatua izateari dagokionez, hemen ez nator bat; izan ere,
nahiz eta ikuspegi partekatua izan, beti ez da adostasunik egon planteatzen
zitzaizkigun gaietan

Web orrialdea

Web orrialdea ezagutzen dut

M Bai

EmEz

Web orrialdea erabilterraza dela uste dut

8% | 11%

H Ez ados
M Zertxobait ados
m Ados

® Erabat ados

Web orrialdea prozesuko informazioa
partekatzeko tresna egokia dela uste dut

m Ez ados
N Zertxobait ados
m Ados

H Erabat ados

Etorkizuneko lana:

- Oso baliagarriak aktak eta txostenak

- Dokumentuak bilatzeko zailtasunak

- Bilatzen duzuna ezagutu behar duzu aurkitzeko

- Informazioa eskuragarri egotea oso garrantzitsua da. Edukiak hizkuntza
desberdinetan daudelako, kanpoko eragileek interes handia erakutsi dute

Kultura Politiko Berria:

- Uste dut web orrialdea irisgarriago eta erakargarriago egin beharko litzatekela.
Izugarrizko lana dago lan dokumentu eta memorietan, baita oso interesgarria
den informazioa ere. Dokumentu hauek web atarian eskegita daude baina ez da
intuitiboa zer dagoen bakoitzean jasota. Dokumentuen deskripzio labur bat,
nabarmendu nahi den zerbait, modu erakargarriagoan jarri beharko litzateke.
Nire ustez kalitate handiko informazioa eta sakona jasotzen da bertan eta oso
gutxi kapitalizatzen da hori - gehiago zabaldu, lurraldeko (zein kanpoko)
eragileentzat eskuragarri jarri beharko litzateke (askoz bisualago, elementu
ezberdinak destakatuz: ikasketa nagusiak, parte hartu duten adituak,
nabermendu nahi ditugun emaitzak....). Berdin, sareak oso gutxi erabili dira
Think Tanka ezagutzera emateko eta balioan jartzeko.

- Ez daintuitiboa eta informazioa bilatu behar izan dudanean kosta egin zait

- Erabiltzen ikasi ondoren oso tresna erabilgarria dela uste dut, baina ez dakit
kanpotik sartzen den jendeak lehen aldiz neurria ondo hartuko dion

Ongizate-sistema Berriaren Etorkizuna:

- Web orria erabilgarria aurkitzen dut, baina hobetu daiteke. Think Tank barruan
dagoen batentzat askoz errazagoa da zer dagoen ulertzea. Hala ere, lehen aldiz
sartzen zarenean eta Think Tank-en zehar egin dena nire ikuspuntutik ulertzen
saiatzen zarenean, informazioa falta da, Think Tank-en eboluzioaren sintesi bat
egin behar baita

- EEko web orria, baita think tankekoa ere, ez zait oso erabilterraza egiten.
Dokumentuak topatzea ez da erreza, adibidez. Baina informazioa partekatzeko
tresna moduan egokia da, edo izan daiteke

Susperraldi berdea:

- Inkesta hau dela eta sartu naiz, eta itxura aldatu zaiola ikusi dut. Aitortu behar
dut ez dudala prozesuan zehar erabili, baina informazioa partekatzeko tresna
izan daiteke. Beste gauza bat da norbait egotea dokumentu guztietan murgildu
nahi duena interesatzen zaiona irakurtzeko... agian beharrezkoa da edukiak
nolabait indexatzea.

Sortutako jakintza produktuak

Emaitza hau egokia izango da beste eremu
batzuetara zabaltzeko

m Ez ados
B Zertxobait ados
m Ados

M Erabat ados

Emaitza hau egokia izango da etorkizunean
taldearen deliberazio prozesua sendotzeko

B Zertxobait ados
m Ados

M Erabat ados

Etorkizuneko lana:

- Saioaren aurretik egiten den lana ezinbestekoa da

- Gure lan eremuan ere eman da prozesuaren berri

- Sortu den materiala eta metodologia, marko kontzeptuala, etab. aurrera egiteko
ezinbestekoak iruditu zaizkit

- Ondorio guztiak ez dira ater oraindik

Kultura Politiko Berria:

- Taldearen lana emankorra izan delakoan nago eta beste deliberazio taldeek
erabili ditzaketen jakintza-produktu ugari sortu dituelakoan nago

- Deliberazio taldearen lana zabaltzeko aproposagoa izango litzateke beste
eragile batzuekin aurrez aurreko saioak edo ekintzak antolatzea

- Dena den, batzuetan sentsazioa izan dut, talde osoak (partaide bakoitzak) ez
zituela konpartitzen bertan landu diren definizio guztiak. Baina sentsazioa
besterik ez da

- KPBren kasuan, uste dut idatzizko emaitzak taldea zurruntzeko aukera eman
dutela

- Jakintza produktuak oso interesgarriak dira eta gehiago zabaldu eta balioan
jarri beharko liratekeela uste dut. Oso gutxi dibulgatu dira

- Xabierrek behin aipatu zuen kanpoko aditu batek gure liburua ondo baloratu
zuela eta neuk ere jaso ditut horrelako erantzunak. Lan ona egin dugula uste dut
eta harro nago benetan uste dudalako elkarlanean ari garela

Ongizate-sistema Berriaren Etorkizuna:

- Emaitza ona izan da

- Think Tank-a liburu zuria, pertsonalizazio gida... eta bestelako produktuak
lantzeko espazioa izan da. Hala ere, lan asko dago egiteko eta
liburu/proposamen/gida asko beharko dira gizarte politikak egungo errealitate
berrien aurrean egokitzen eta sendotzen jarraitzeko. Jarraitu dezagun lanean
beraz.

Susperraldi berdea:
- Taldearen prozesua sendotzeko egokia izango da prozesuan txertatzen den

heinean
- Dokumentu batzuk ulertzea oso zaila egiten zait

Balorazio orokorra

Parte hartzen hasi zinenean zein izan zen
arrazoi nagusia?

m Nire erakundearentzat ona
B Talde ikasketarako aukera ona

= Errealitatea eraldatzeko prozesu bat

Beste arrazoi bat:

- Ez nekien zertara nindoan oso argi, baina gobernantza kolaboratiboaz arituko
ginela jakitean, ulertu nuen egungo egiteko moduak eraldatzeko balio izan zezakela

-  Win-win bezala ikusten nuen. Nire erakundearen ezagutza prozesuarentzat
onuragarria izan zitekeela eta prozesuari buruz jakitea ere aberasgarria
erakundearentzat

- Nerelanean dudan rolean parte-hartzea dagokidalako parte hartzen dut. Horrek ez
du esan nahi beste hiru aukerak egia direla ez dudala uste, hirurak egia direla uste
dudalako, baina parte hartzeko arrazoia bestea da

Gaur egun zein da zure arrazoi nagusia parte
hartzeko?

B Nire erakundearentzat ona
H Talde ikasketarako aukera ona

= Errealitatea eraldatzeko prozesu bat

Beste arrazoi bat:

- Lehen hirurekin bat egiten dut. Eta arrazoi gehigarri moduan - gaiari lotutako
eragileoi kalitatezko espazio/denbora bat eskaintzen digulako, edukien inguruako
hausnarketa/ikerketa/praktika aurreratuak garatzeko, perspektiba ezberdinak
jasotzeko eta besteengandik ikasteko

- Win-win bezala ikusten segitzen dut, baina baita errealitatea aldatzen joateko tresna
bezala ere.

- Egin dugun ibilbideak ilusioa sortzen dit. Elkarren lana baloratuz eta errespetatuz
aurrera egiten badugu, eta gure ahalegina eraldaketa prozesu konkretuetara
bideratzea lortzen badugu, talde honek emaitza oso politak lor ditzakela sinisten dut.

- Berdin. Gaur egun ere nire lanean dudan rolean partehartzea dagokidalako parte
hartzen dut. Esan bezala, beste hirurak egia direla uste dut, baina arrazoia bestea da




ETORKIZUNA @ @ oruzoA

Hurrengo faserako proposamenak

Adierazi atal honetan deliberazio taldearen beste urtebeteko ziklo bat
definitzeko kontuan hartu behar liratekeela uste dituzunak:

Etorkizuneko Lana:

- Nire ustez erronka bat dago: nola eraman think tankean garatutako
hausnarketak gizartera eta enpresetara

- Lanaren zentzuak gazte eta langilegoaren presentzia eskatzen du

- Lan egiteko joera berriak; lanaren inguruko balore aldaketak; enpresen
erronkak pertsonen kudeaketan

- Eragile gehiago. Anitzagoa. Etxeko lan gehiago. Aditu egokiak ekarri

- Proiektu berriaren aurrerapenak ezagutzea gustatuko litzaidake. Eskerrik asko
hilabete guzti hauengatik!

- Ezagutzaren transferentzia bultzatu lurraldeko aktoreen artean

- Espektatibak guztiz bete dira!

Kultura Politika Berria:

- Kanpoko eragileekin noiz-behinkako harremanak izatea onuragarria izango
litzateke, bai eztabaidak areagotzeko, baita deliberazio taldearen hausnarketak
zabaltzeko

- Hemendik aurrera, nondik abiatzen geran jakitea gustatuko litzaidake. Denok
gaude "ados" sortutako emaitzekin? Edo "zertxobait ados? edo "erabat ados"?
Asko hitz egin da Gobernantza kolaboratiboak ekarri ditzaken onuren inguruan
eta agian ez hainbeste oraindik dauden zalantza eta beldurren inguruan. Hauek
zehazki zeintzuk diren jakinmina sortzen dit, eta uste dut ona izango litzatekela
taldearentzat honen inguruko ariketa egitea

- Gure taldean (KPB) 3-4 parte-hartzaile egon dira, oso gutxi inplikatu direnak
besteen aldean. Parte hartu dutenean, inoiz balorazio disruptiboak egin dituzte,
ordura arte denok batera eraikitako guztiaren aurkakoak. Nire ustez, hurrengo
etapari begira, inplikaziorik eza neurtzeak hobetu egin dezake ikuspegi
partekatua sortzea.

- Taldeak bere osotasunean bere egingo duen helburu eta ekintza partekatu
nagusi bat zehaztea

- Deliberazio taldearen gaia zeharkakoa bada ere, modu "bertikalean" inplikatuko
den GFAko sail batek erantzukizuna hartzea, deliberazio taldeko ekintzen edo
emaitzen erantzule zuzen eginez. Eta gainontzean orain arte bezala jarraitzea,
taldea aparta da eta prozesua guztiz interesgarria

- Baina deliberazioa taldekideon eguneroko lanaren eraldaketara bideratu
beharko genukeela ere uste dut. Bigarren fasea erosoa izan da gehienontzat, ez
dugulako zuzenean "ekintzan" parte hartu, baina horrek eraldaketa gaitasuna
mugatu digula iruditzen zait. Lankidetzazko gobernantza egunerokotasunean
praktikan lantzen duen pertsona gehiago txertatuko nituzke dinamikan.
Gehienok unibertsitate eta ikerketa eremuetatik gatoz eta horrek taldearen
deliberazioa aberasten du, baina, ekintza eta eraldaketan ez dakit beti laguntzen

digun
Ongizate-sistema Berriaren Etorkizuna:

- Erabiltzailearen ikuspuntua gehiago kontutan hartzen duten debateak izatea eta
jasangarritasuna zeharka beti presente izatea.

- Uste dut orain hasieran baino gaitasun hobeak dituela taldeak ekosistemaren
eraldaketan laguntzeko. Hausnarketan pauso onak eman ditugula uste dut

- Gaiaren baitan gonbidatu ezberdinak

- Uste dut beharrezkoa dela beste babes-sistema batzuekin batera lan egitea, hala
nola osasun-sistemarekin, justiziarekin, etxebizitzarekin... Pertsona kalteberen
errealitateek ez diete gizarte-politikei bakarrik eragiten

Susperraldi berdea:

- Askotariko iritziak dituzten kanpoko adituen parte-hartzea areagotzea,
eztabaida aberasteko

- Nik landu beharreko gaiak irekiko nituzke, aditu disruptiboagoak ekarriko
nituzke eta nukleo gogor txiki bat sortuko nuke (gehienez 10 pertsona)
sakonago hausnartzeko




